
Стратегияи 
муќовимат ба экстремизм ва терроризм дар Љумњурии
Тољикистон барои солњои 2021-2025

1. МУЌАРРАРОТИ УМУМЇ

       1.  Стратегияи муќовимат ба экстремизм ва терроризм дар Љумњурии Тољикистон барои солњои 2021-2025 (минбаъд – Стратегияи мазкур) маќсад, вазифањо ва самтњои асосии сиёсати давлатии Љумњурии Тољикистонро дар соњаи муќовимат ба экстремизм ва терроризм муайян намуда, ба муттањид намудани тадбирњои маќомоти давлатї, маќомоти худидоракунии шањрак ва дењот, нињодњои љомеаи шањрвандї ва созмонњои байналмилалї дар ин самт равона шудааст.
       2. Стратегияи мазкур љињати иљрои дастуру супоришњое, ки дар Паёми Президенти Љумњурии Тољикистон аз 26 январи соли 2021 «Дар бораи самтњои асосии сиёсати дохилї ва хориљии Љумњурии Тољикистон» зикр гардидаанд, мутобиќ ба иќдомоти Тољикистон доир ба амалисозии Стратегияи глобалии зиддитеррористии Созмони Милали Муттањид ва ќатъномањои Шўрои амнияти Созмони Милали Муттањид ќабул гардидааст. 
3. Стратегияи мазкур тибќи Конститутсия, ќонунњои Љумњурии Тољикистон «Дар бораи муќовимат ба экстремизм», «Дар бораи мубориза бар зидди терроризм», ќонунњо ва санадњои дигари меъёрии њуќуќии Љумњурии Тољикистон, санадњои байналмилалии эътирофнамудаи Љумњурии Тољикистон, инчунин бо дарназардошти таљрибаи амалисозии Стратегияи миллии Љумњурии Тољикистон оид ба муќовимат ба экстремизм ва терроризм барои солњои 2016-2020 тањия шудааст.
 
2. ТАЊЛИЛИ ВАЗЪ, ОМИЛЊО ВА МАНБАЪЊОИ ТАЊДИДИ ЭКСТРЕМИЗМ ВА ТЕРРОРИЗМ ДАР ТОЉИКИСТОН 
4. Љумњурии Тољикистон дар ќатори кишварњои дигари минтаќа тањдидњои афзояндаи экстремизм ва терроризмро ба амнияти миллї ва рушди босуботи худ эњсос менамояд. Тањдидњои  террористї шаклу усулњои тозаро касб карда, љуѓрофиё ва доманаи онњо васеъ гардида, тарзњои содир намудани њамлањои террористї ва њадафњои онњо таѓйирёбандаанд.
5. Интиќоли љангиён-террористон аз минтаќаи Ироќу Сурия  ба минтаќањои дигар ва дар ин замина таќвият ёфтани мавќеи ташкилоти террористии «Давлати исломї» дар Љумњурии Исломии Афѓонистон барои кишварњои Осиёи Марказї хавфи зиёдро ба миён овардааст.
6. Ташкилотњои экстремистию террористии фаъолияташон дар Љумњурии Тољикистон манъшуда бо ин сохторњо робитањои устувор дошта, дорои сарчашмањои маблаѓгузорї ва таљрибаи пешбурди фаъолияти тахрибкорию террористї мебошанд. 
7. Созмонњои экстремистию террористї љињати ба сафњои худ љалб намудани љавонон, аз љумла тавассути љустуљўи аъзои нав бо истифода аз шабакањои иљтимої фаъолияти густурдаи ташвиќотию тарѓиботї мебаранд. 
8. Дар робита ба ин Љумњурии Тољикистон чорањои нињодї, фарогир ва маљмўии пешгирї, ошкор, рафъ ва ќатъ намудани зуњуроти экстремизм ва терроризмро ќабул ва амалї менамояд.  
9. Дар натиљаи амалї намудани Стратегияи миллии Љумњурии Тољикистон оид ба муќовимат ба экстремизм ва терроризм барои солњои 2016-2020 заминањои сиёсати маќсаднок ва њамоњангшудаи давлатї доир ба муќовимат ба экстремизм ва терроризм дар Љумњурии Тољикистон гузошта шуданд.
10. Дар натиљаи тадбирњои дар доираи амалисозии Стратегияи миллии Љумњурии Тољикистон оид ба муќовимат ба экстремизм ва терроризм барои солњои 2016-2020 андешидашуда:
- њамкорї байни њама шохањои њокимияти давлатї, иштироки фаъоли маќомоти иљроияи мањаллии њокимияти давлатї ва худидоракунии шањраку дењот дар пешгирии экстремизм ва терроризм таъмин карда шуд;
- заминањои њамоњангсозии фаъолияти маќомоти давлатї ва нињодњои љомеаи шањрвандї дар ин самт ташаккул дода шуданд;
- таъминоти иттилоотии фаъолият доир ба пешгирии экстремизм бењтар карда шуда, дар байни ањолї чорабинињои густурдаи фањмондадињї роњандозї ва як силсила маводи иттилоотию роњнамоикунанда дар ин соња ба табъ расонида шуд; 
-  сабабу омилњои ба тундгарої ва экстремизм дар кишвар мусоидаткунанда њам аз љониби нињодњои миллї ва њам созмонњои байналмилалї мавриди тадќиќот ќарор дода шуданд;
- фармони Президенти Љумњурии Тољикистон аз 4 апрели соли 2018, №1042 «Дар бораи Консепсияи сиёсати давлатии Љумњурии Тољикистон дар соњаи дин» ќабул гардид;
- наќши соњаи маориф дар пешгирии тундгарої баланд бардошта шуда, ба барномањои таълимии муассисањои тањсилоти умумї ва олии касбї фанњои ба омўзиши таърихи дин, омилњо ва механизмњои ба миён омадани низоњои мазњабї ва сиёсї равонашуда, инчунин курсњои махсус оид ба муќовимат ба экстремизм ва терроризм ворид карда шуданд;
 - дар воситањои ахбори омма нашри пайвастаи мавод доир ба экстремизм ва терроризм ва хатари онњо ба амнияти миллии кишвар ба роњ монда шуд; 
- љињати таъмини шароит барои фароѓати љавонон дар давраи аз соли 2016 то моњи июни соли 2020 дар мамлакат 16 маљмаањои варзишї, 12 варзишгоњ, 993 майдончаи варзишї, 12 толори варзишї, 10 њавзи шиноварї ва 4 маркази фитнесї, љамъ 1155 иншооти варзишї ба маблаѓи умумии 637, 7 миллион сомонї сохта, ба истифода дода шуданд; 
- бањри аз байн бурдани омилњои иќтисодию иљтимоии тундгарої ва экстремизм барои амалисозии имкониятњои шахсият дар соњаи иќтисодиёт, дастгирї ва рушди фаъолияти соњибкорї шароитњо фароњам оварда шуданд. Муддати 10 соли охир Тољикистон дар шохиси Бонки љањонї «Пешбурди соњибкорї» чор маротиба ба ќатори кишварњои ислоњотгаро дохил гардид. Айни њол њиссаи бахши хусусї дар маљмўи мањсулоти дохилии мамлакат 70 фоизро ташкил дода, миќдори шахсони дар ин бахш машѓулбуда 68 фоизи ањолии дар соњаи иќтисодиёт иштироки фаъолдоштаро ташкил медињад;
- дар чањорчўбаи таќвияти мубориза бо кибер-экстремизм дар сохторњои Прокуратураи генералии Љумњурии Тољикистон ва маќомоти дигари њифзи њуќуќ воњидњои (шуъбањои) мубориза бо љиноятњои алоќаманд ба истифодаи технологияњои иттилоотї-телекоммуникатсионї таъсис  дода шуданд;
- бањри пешгирии пањншавии ѓояњои экстремистї дар муассисањои ислоњї иќтидори воњидњои тарбиявї ва методї-пешгирикунандаи ин муассисањо пурзўр ва баланд карда шуд; 
- 2 январи соли 2020 Ќонуни Љумњурии Тољикистон «Дар бораи муќовимат ба экстремизм» ќабул карда шуд, ки он њуќуќу уњдадорињои маќомоти давлатї дар ин самт, шаклу намудњои љавобгарї барои амалњои экстремистї, инчунин чорањои пешгирии фаъолияти экстремистиро муайян менамояд;
- фармони Президенти Љумњурии Тољикистон аз 5 марти соли 2018, №1033 «Дар бораи Консепсияи миллии муқовимат ба қонунигардонии (расмикунонии) даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом барои солҳои 2018-2025» қабул карда шуд;
- ба ќонунгузории љиноятї як ќатор таѓйиру иловањое ворид карда шуданд, ки ба љиноятэътирофкунии (криминализатсияи) кирдорњои нав ва пурзўр намудани љавобгарї барои содир намудани љиноятњои хусусияти экстремистию террористидошта равона гардидаанд;  
- дар раванди таќвияти заминањои нињодии мубориза бо экстремизм ва терроризм дар сохтори Прокуратураи генералии Љумњурии Тољикистон раёсати муќовимат ба экстремизм ва терроризм таъсис дода шуда, Ситоди байниидоравї оид ба њамоњангсозии фаъолияти хадамоти оперативї ва воњидњои тафтишотї, инчунин ошкор ва тафтиш намудани љиноятњои марбут ба љалбкунии шањрвандон ба сафи ташкилотњои террористї созмон дода шуда, љињати пешгирї намудани амалњои террористии омодашудаистода, муайян намудани шахсони дар њудуди Тољикистон ба фаъолияти экстремистию террористї машѓулбуда чорањои доимии фаврї андешида мешаванд;
- дар натиљаи тадбирњои андешидаи Њукумати мамлакат аз минтаќањои љангзадаи Сурия ва Ироќ зиёда аз 300 нафар шањрвандони Тољикистон, инчунин дар моњи апрели соли 2019 84 нафар кўдакони ноболиѓ баргардонида шуда, љињати таъминоти моддию равонї ва ба њаёти муќаррарї баргардонидани онњо чорањо андешида шуданд. Шањрвандоне, ки ихтиёран аз иштирок дар низоњои њарбї дар њудуди кишварњои дигар даст кашида, ба Ватан баргаштанд, аз љавобгарии љиноятї озод карда шуданд. Шањрвандоне, ки ихтиёран аз иштирок дар ташкилотњои экстремистию террористии фаъолияташон дар њудуди Љумњурии Тољикистон бо ќарори суд манъшуда даст кашидаанд, аз љавобгарии љиноятї озод карда шуданд; 
- њамкорињои байналмилалї дар самти муќовимат ба экстремизм ва терроризм таќвият бахшида шуда, дар ин радиф Тољикистон њамчун ташаббускори як ќатор конференсияњои байналмилалї, аз љумла конференсияњои сатњи баланд дар ин самт баромад намуд. Чунончи, дар натиљаи Конференсияи байналмилалии сатњи баланд аз 4 майи соли 2018 тањти унвони «Муќовимат ба терроризм ва экстремизми хушунатомез» Эъломияи душанбегии СММ ќабул карда шуд.
11. Ба шарофати ин тадбирњо сатњи тундгарої дар љомеа, аз љумла шомилшавии љавонон ба сафи ташкилотњои экстремистию террористї ва содир намудани љиноятњои хусусияти экстремистию террористидошта коњиш ёфта, дар љомеа фазои суботу њамдигарфањмї ва ризоияти байнимазњабию этникї ба миён оварда шудааст.
12. Тољикистон барои зиндагї кишвари боз њам амнтар гардид. Пойтахти кишвар - шањри Душанбе соли 2016 маротибаи дуюм љоизаи ЮНЕСКО «Шањри сулњ, тањаммулгарої ва якдилї дар њаёти њаррўза»-ро ба даст оварда, њифзи ин авзоъро идома медињад. 
13. Дар баробари ин, вазъи зудтаѓйирёбандаи љањони муосир, таъсири омилњои беруна, аз љумла пањншавии бемории сироятии COVID – 19, тањаввули моњият ва миќёси тањдидњо ба амнияти кишвар ва минтаќа, дар маљмўъ, дар назди давлат ва љомеа вазифањои наверо мегузоранд, ки њалли онњо барои муттањидсозии љомеа, њифзи вањдати миллї ва пешгирии вусъати экстремизм ва терроризм ањамияти истисної доранд.
14. Тањти  таъсири ташвиќоти экстремистї њолатњои шомилшавии шањрвандони кишвар, пеш аз њама љавонон ба сафи ташкилотњои экстремистию террористї њанўз њам идома дошта, пайдоиши њалќањои нави њаракат ва созмонњои тундрав ба назар мерасад.
15. Аќидањои аз љониби ташкилотњои террористї пањншаванда ба шуури афроди алоњида таъсир расонида, њисси муњаббат ба Ватан, худшиносии миллї, эњтиром ба арзишњои умумиинсонї ва фарњангию маънавиро дар замири онњо коњиш медињад. 
16. Бар асари ин омилњо солњои охир дар кишвар якчанд амалњои террористї содир гардиданд, ки муќобили кормандони маќомоти њифзи њуќуќ, маъмурияти муассисањои ислоњї, хизматчиёни њарбї ва шахсони воќеї равона шуда, боиси талафоти љонї  гардиданд.
17. Тањлилњо  нишон медињанд, ки тањдидњои экстремизм ва терроризм  дар марњилаи кунунї ба  омилњои зерин асос ёфтаанд:
 - тарѓиби ѓояњои экстремизм ва терроризм тавассути шабакаи интернет, љалбкунии љавонон ба сафи ташкилотњои байналмилалии экстремистию террористї, кўшишњои аз љониби ин ташкилотњо тарњрезї ва амалї намудани амалњои террористї дар њудуди Тољикистон;
- аз љониби гурўњњои тундрав истифода бурдани низоъњои байнимазњабии солњои охир дар њудуди кишварњои дигар рухдода ва дар сатњи байналмилалї мавриди вокуниш ќарор нагирифтани онњо њамчун бањона барои даъват ба якдилии мазњабї ва муттањид шудан дар атрофи ѓояњои ин ташкилотњо;
-  тањти таъсири ташкилотњои экстремистию террористї ќарор гирифтани  шањрвандони дар муассисањои тањсилоти динии хориљї  таълимгиранда, инчунин муњољирони мењнатї дар кишварњои будубоши онњо;
- наздикии љуѓрофї бо кишварњое, ки дар онњо низоъњои њарбї бо иштироки гурўњњои тундрави динї идома доранд, дар ќаламрави онњо љойгир шудани пойгоњњои тайёркунии љангиёни ташкилотњои террористие, ки ќасди ба њудуди кишварњои Осиёи Марказї, аз љумла Тољикистон пањн намудани фаъолияти худро доранд.
18. Омилњое, ки ба пањншавии экстремизм, шомилшавии афроди алоњида ба гурўњњои тундрав ва аз љониби онњо содир намудани љиноятњои хусусияти экстремистию террористидошта мусоидат мекунанд ё метавонанд дар оянда мусоидат намоянд, инчунин инњо мебошанд:
1) сатњи њанўз њам нокифояи самаранокии чорабинињои пешгирию маърифатї, таъминоти илмї-методї, тайёрии касбии кормандони соњаи мазкур ва љалби воситањои ахбори омма дар пешгирии экстремизм ва терроризм; 
2)  осебпазирии муњити динии кишвар аз ташвиќоти экстремистї бар асари донишњои нокифояи динии ањолї, раќобатпазирии нокифояи низоми ватании тањсилоти динї, инчунин интишори  васеи маводи экстремистї;
3)  пурра истифода нагардидани зарфиятњои низоми маориф ва сохторњои давлатї дар соњаи кор бо љавонон вобаста ба тарбияи сиёсї, маънавию ахлоќї ва ватандўстї, пешгирии тундгарої ва њуќуќвайронкунињо дар байни ноболиѓон ва љавонон;
4)  номукаммалии механизмњои алоњидаи њуќуќї доир ба њифзи њуќуќ ва озодињои инсон ва шањрванд, мављудияти њолатњои њуќуќвайронкунињои коррупсионї ва бюрократизм аз љониби баъзе хизматчиёни давлатї, ки метавонанд ба татбиќи кафолатњои  риояи њуќуќњои шахсият њамчун шарти таъмини рафтори ќонунї ва пешгирии тундгарої дар љомеа мамониат намоянд;
5) аз љониби гурўњњои тундгаро истифода намудани мушкилињои иќтисодию иљтимої, аз љумла њанўз пурра анљом наёфтани раванди танзими санљишњои фаъолияти субъектони хољагидор ва коњиши  сарбории андозњои соњибкорон, бекорї, болоравии нархи маводи ѓизої, масъалаи манзил ва мушкилињои дигар љињати расонидани таъсири бесуботкунанда ба ањолї;
6) камбудињо доир ба ташкили фаъолияти муњољирати мењнатї, њифзи њуќуќњои муњољирон ва эмин доштани онњо аз таъсири гурўњњои экстремистї дар кишварњои будубош, амиќ гардидани мушкилињои иљтимої дар оилањои дарватанмондаи муњољирон, аз љумла оилањои тарккардашуда, мушкилии нигоњубин ва тарбияи кўдакон дар шароити оилаи нопурра;
7) пурра њал нагардидани масъалањои таъминоти ташкилию техникии пешгирии пањншавии аќидањои экстремистї ва амали хушунатомези хусусияти террористидошта дар муассисањои ислоњї, таъсирнокии нокифояи пешгирии дохилимањбасии экстремизм;
8) нокифоя истифода гардидани имкониятњои воситањои ахбори омма љињати пешбурди ташвиќоти зиддиэкстремистї, ќавї набудани зарфиятњои маќомоти њифзи њуќуќ доир ба муќовимат бо кибер- экстремизм ва тафтиши киберљиноятњо, набудани њамкорї бо нињодњои индустрияи глобалии технологияњои иттилоотию коммуникатсионї, аз љумла шабакањои иљтимої вобаста ба муќовимат ба истифодабарии интернет бо маќсадњои экстремистию террористї;
9)  пурра ба њисоб нагирифтани омили гендерї зимни татбиќи чорањои муќовимат ба тањдидњои экстремистию террористї;
10) сатњи нокифояи  њамкорињои маќомоти давлатї ва нињодњои љомеаи шањрвандї, мављуд набудани ташкилотњои ѓайридавлатии махсусгардонидашуда доир ба пешгирии экстремизм, камогоњии  љамоатњои мањаллї аз усулњои пешгирии барваќтии ин зуњурот;
11) мукаммал набудани ќонунгузорї оид ба муќовимат ба терроризм, самаранокии нокифояи фаъолияти оперативї-љустуљўї оид ба ошкор намудани њалќањои пинњонї амалкунандаи ташкилотњои экстремистию террористї ва шабакањои маблаѓгузории терроризм  ва экстремизми байналмилалї;
12) мављуд набудани механизми даќиќи реинтегратсия  ва ба њаёти муќаррарї мутобиќ кардани љангиён-террористони баргаштаистода, занону кўдакони ба онњо алоќаманд, инчунин шахсони аз иштирок дар њизбу њаракатњои манъшуда дасткашида; 
13) нокифоя истифода гардидани имкониятњои њамкорињои байналмилалї дар таќвияти  муќовимат ба экстремизм  ва терроризм.
19. Њалли масъалањои мазкур ќабули стратегияи нави муќовимат ба экстремизм ва терроризм дар Љумњурии Тољикистонро таќозо менамояд. 

3. МАЌСАД, ВАЗИФА ВА САМТЊОИ АСОСИИ
МУЌОВИМАТ БА ЭКСТРЕМИЗМ ВА ТЕРРОРИЗМ

20. Маќсадњои муќовимат ба экстремизм ва терроризм дар Љумњурии Тољикистон њифзи асосњои сохтори конститутсионї, тамомияти арзии давлат, ќонуният ва тартиботи њуќуќї, амнияти љамъиятї, њифзи ањолї ва њуќуќу озодињои инсон ва шањрванд аз тањдидњои экстремистї ва  террористї  мебошанд.
21. Маќсадњои мазкур бояд тариќи амалї намудани чорабинињои хусусияти ташкилї-њуќуќї, профилактикї ва њуќуќтатбиќкунї, ки дар Стратегияи мазкур, санадњои дигари сиёсию њуќуќї ва дастурњои бо дарназардошти эњтиёљоти  мубориза бо экстремизм ва терроризм ќабулшаванда пешбинї шудаанд, ба даст оварда шуда, мебояд њамзамон тамоми љомеаро фаро гирифта, ба уњдадорињои марбут ба њуќуќи байналмилалї, аз љумла стандартњои байналмилалї дар соњаи њуќуќу озодињои инсон, њуќуќи байналмилалии инсондўстї ва стандартњои озодї аз табъиз мувофиќат намоянд.
 22. Вазифањои муќовимат ба экстремизм ва терроризм дар марњилаи кунунї баланд бардоштани самаранокии фаъолияти маќомоти давлатї, таќвияти њамкорињои онњо бо нињодњои љомеаи шањрвандї ва созмонњои байналмилалї дар самти коњиш додан, кам ва паст намудани хавфу тањдиди терроризм, инчунин таќвияти њифзи њуќуќу озодињои асосии инсон ва таъмини волоияти ќонун мебошанд.
         23. Самтњои асосии муќовимат ба экстремизм ва терроризм инњо мебошанд:
1) дар самти баланд бардоштани самаранокии чорањои пешгирии экстремизм ва терроризм:
- васеъ намудани доманаи фаъолияти профилактикї, такмили чорањои пешгирї дар асоси тањлили самаранокии онњо;
- ошкор ва бартараф намудани сабабњои асосї ва омилњои њаракатдињандаи экстремизм ва терроризм;
- љалби фаъоли нињодњои љомеаи шањрвандї ва шањрвандон ба иќдомот доир ба пешгирии экстремизм;
  - ташкил ва васеъ намудани тадќиќоти илмию тањлилї ва сотсиологї вобаста ба сабабу шароитњои экстремизм ва терроризм дар ин раванд њамчун яке аз меъёрњои асосии арзёбии арзиши онњо њисобидани имконпазирии татбиќи воќеии онњо (хулосаву таклифњо) дар амалия; 
 - фаъолтар намудани чорабинињои фарњангию равшаннамої, баланд бардоштани сатњи касбии намояндагони љомеаи шањрвандї, воситањои ахбори оммаи электронию чопї, мусоидат ба воситањои ахбори омма дар ташаккули љањонбинии муосир, баланд бардоштани фарњанги сиёсии љомеа ва пешбурди ташвиќоти зиддиэкстремистї;
- такмили механизмњои нињодии пешгирии экстремизм ва терроризм, љалб кардани доираи боз њам васеътари маќомоти давлатї, даќиќ ва мушаххас намудани вазифањо, инчунин бењтар намудани њамоњангсозии фаъолияти вазорату идорањо, маќомоти иљроияи њокимияти давлатї ва маќомоти худидоракунии шањрак ва дењот доир ба пешгирии экстремизм ва терроризм;
- баланд бардоштани сатњи касбияти кормандони маќомоти давлатї, маќомоти худидоракунии шањрак ва дењот, инчунин њайати омўзгории бо љавонон коркунанда, ки муќовимат ба экстремизм ва терроризмро ба амал мебароранд; 
- истифодаи таљрибаи шањрвандони ќаблан ба ташкилотњои террористї њамроњшуда љињати пешбурди аксуламали тарѓиботї бар зидди экстремизм ва терроризм; 
[bookmark: _Hlk63504307]  2) дар самти баланд бардоштани наќши дин ва ташкилотњои динї дар фаъолияти профилактикї:
- нигоњ доштани ризоияти байнимазњабї дар љомеа бо роњи ќабули тадбирњои иловагї доир ба баланд бардоштани фарњанг ва саводнокии динии ањолї, тањкими фазои тањаммулгарої дар муњити динї, эњтиром нисбати њама дину мазњабњо;
- риояи њуќуќ ва озодињои динии шањрвандон, роњ надодани монеъшавї ба фаъолияти ќонунии иттињодияњои динї ё анљоми маросими динї, агар онњо тартиботи љамъиятиро вайрон накунанд ва ба њуќуќњои шањрвандон таљовуз накунанд;
          - тайёр намудани кадрњои миллии динї, ки дар як ваќт њам донишњои баланди динї ва њам њисси баланди ватандўстї доранд, баланд бардоштани сифат, раќобатпазирї ва обрўи низоми миллии тањсилоти динї;
- њавасмандгардонии ба Ватан бозгаштани шахсоне, ки дар муассисањои ѓайрирасмии таълими динии хориљї тањсил мекунанд, таъмини интегратсияи оромонаи онњо ба љомеа;
- таъмини иштироки фаъоли рўњониён дар пешгирии экстремизм ва муќовимат ба раванди тундгарої дар муњити динї, роњандозї намудани усулњои интерактивии пешбурди мубоњиса ва машваратњо байни рўњониён ва ањолї;
3) дар самти баланд бардоштани наќши низоми маориф ва сиёсати љавонон дар пешгирии экстремизм:
        - љињати васеъ намудани њуќуќ ва имкониятњои љавонон дар муассисањои таълимї такмил додани барномаҳои таълимї ва усулњои таълими фанњо ва мавзуњое, ки хонандагонро дар рўњияи ватандўстї, эњтиром ба инсон ва њуќуќњои ў новобаста аз мансубияти миллї ё динї, инчунин тањаммулнопазирї нисбати экстремизм ва терроризм тарбия менамоянд;
- васеъ намудани донишњои сиёсї ва љањонбинии хонандагону донишљўён тавассути ба барномаи муассисањои таълимї ворид намудани курсњои махсуси дахлдор;
- баланд бардоштани сатњи касбии кормандони педагогї ва мутахассисони муассисањои кўдакона, коркард ва ворид намудани стандартњои таълимии ба муќовимат ба экстремизм ва терроризм равонашуда;
- андешидани чорањо љињати роњ надодан ба таълимоти ѓайриќонунии динии кўдакон, таъмини њуќуќу манфиатњои ќонуни онњо, пешгирии беназоратї, бепарасторї ва њуќуќвайронкунињо дар байни ноболиѓон; 
-  баланд бардоштани дастрасии тањсилоти миёна ва олии касбї тавассути таъмини боз њам бештари шаффофият ва беѓаразии имтињонњои марказонидашудаи дохилшавї, инчунин васеъ намудани асосњои ќонунї барои барќарор намудани донишљўёни ќаблан хориљшуда;
- идома додани фароњамоварии шароит барои рушди фарњангї- маънавї, ватандўстї ва љисмонї, тарбияи кўдакон ва љавонон дар њама мањалњои ањолинишин то сатњи мањалла, таъмини дастрасии иншшооти фарњангї, варзишї ва фароѓатї;
4) дар самти баланд бардоштани маќоми њуќуќии шахс ва фарњанги сиёсии ањолї:
- тањияи барномањои маљмўии давлатї оид ба њифзи њуќуќу озодињои шањрвандї, сиёсї, иљтимоию иќтисодї, фарњангї ва њуќуќу озодињои дигари инсон ва шањрванд, иљрои уњдадорињои байналмилалии Љумњурии Тољикистон дар соњаи њуќуќу озодињои инсон;
- таъмини риояи ќатъии њуќуќу озодињои инсон ва шањрванд њангоми ба амал баровардани фаъолияти оперативї-љустуљўї, тањќиќ, тафтиши пешакї ва баамалбарории адолати судї; 
- таќвияти мубориза бо коррупсия ва бюрократизм дар хизмати давлатї, таъмини шаффофият ва беѓаразї њангоми ќабули шањрвандон ба кор ва таъин ба мансаб дар маќомоти давлатї, такмили пардохти музди мењнати хизматчиёни давлатї, баланд бардоштани сифат ва мутобиќкунонии раванди хизматрасонии давлатї;
- мусоидат ба баланд бардоштани фарњанги сиёсї-њуќуќї ва дониши ањолї бо маќсади аз худ кардани малакаи рафтори ќонунї ва огоњмандии шањрвандон аз оќибатњои рафтори ѓайриќонунї;
5) дар самти баланд бардоштани сатњи таъминоти иљтимої- иќтисодии ањолї:
- тезонидани суръати ислоњот вобаста ба баланд бардоштани сатњи зиндагї ва некуањволии ањолии мамлакат, пешнињод намудани имкониятњои баробар барои амалї намудани зарфиятњои инсонї, татбиќи принсипи адолати иљтимої, њифзи вањдати миллї ва тањкими амнияти миллї дар асоси таъмини рушди устувори иќтисодї;
- таъмини шароитњои љаззоби андозї, идоракунї ва њуќуќї љињати бењтар намудани татбиќи лоињањои сармоягузорї дар бахши иќтисодиёти воќеї;
- фароњам овардани шароити мусоид барои тиљорат, бартараф намудани монеањои маъмурї дар роњи соњибкорї, таќвияти њифзи њуќуќ ва манфиатњои ќонунии соњибкорон ва истеъмолкунандагон;
- кам кардани сарбории андози субъектони хољагидор, содагардонии маъмурикунонии андоз, баланд бардоштани шаффофият ва пешгўишавандагии низоми андоз; 
- таъмини иљрои уњдадорињои бонкї, пурзўр намудани чорањои њифзи њуќуќ ва манфиатњои амонатгузорон;
- њифзи ањолї аз болоравии љиддии нархи маводи ѓизої ва молњои дигари ниёзи аввал;
- коњиш додани сатњи бекорї, бахусус дар байни љавонон, таъмини шуѓли пурмањсули ањолї, ки боиси ба даст овардани музди мењнати сазовор ва ё даромад аз иштирок дар истењсолоти љамъиятї мегардад; 
- мусоидат ба бењтар намудани шароитњои манзилии шањрвандон, ташаккули низоми дастгирї ва дастрасї ба манзил, рушди ќарздињии ипотекї;
- ташкил намудани низоми маљмўии хизматрасонињои иљтимоию иќтисодї, ки ба пурзўр намудани њифзи иљтимоии ањолї, расонидани кумаки њамаљониба ба маъюбон, пиронсолон, кўдакон аз оилањои камбизоат, кўдакони ятиму бепарастор ва беназоратмонда, модарони кўдакони маъюбдошта, нафаќахурон ва оилањои камбизоат равона шудааст;
6) дар самти таъсиррасонї ба омилњои ба экстремизм мусоидаткунанда вобаста ба муњољирати мењнатї: 
- такмили сиёсати давлатї дар соњаи муњољирати мењнатї, бењтар намудани сифати омодасозии томуњољиратї, мусоидат ба бењтар намудани шароитњои будубош ва њифзи њуќуќњои муњољирони мењнатї; 
- пешгирии љалби муњољирони мењнатї ба сафи ташкилотњои экстремистию террористї дар кишварњое, ки ба онњо шуѓл пешнињод намудааст;
- бартараф намудани омилњои манфии муњољирати мењнатї барои оилањои муњољирони мењнатї, пешгирии афзоиши шиддати иљтимої дар заминаи бозгашти муњољирати мењнатї;
7) дар самти амиќгардонї ва васеъ намудани чорањои пешгирии экстремизм дар муассисањои системаи иљрои љазои љиноятї:
- таъминоти ќонунию њуќуќї ва техникии пешгирии пањншавии ѓояњои экстремистї ва таъсири ташкилотњои экстремистию террористї ба мањкумшудагон дар муассисањои системаи иљрои љазои љиноятї;
- бењтар намудани шароитњои нигоњдорї дар њабс ва риояи њуќуќњои инсон дар байни мањкумшудагон;
-  фароњам овардани шароит барои бо кор таъмин намудани мањкумшудагон, такмили фаъолияти истењсолию хољагии муассисањои ислоњї ва баланд бардоштани самаранокии иќтисодии мењнати мањкумшудагон;
- такмили низоми тањсилоти миёнаи умумї ва миёнаи касбї  дар муассисањои ислоњї;
- бењтар намудани усулњо ва васеъ намудани заминањои нињодии пешгирии дохилимањбасии экстремизм ва терроризм;
8) дар самти баланд бардоштани самаранокии чорањои муќовимат ба истифодабарии интернет бо маќсадњои экстремистию террористї:
         - андешидани тадбирњои иловагї доир ба таќвияти истифодабарии имкониятњои интернет љињати шарњи сиёсати давлатї дар соњаи муќовимат ба экстремизм ва терроризм, пешбурди ташвиќоти васеи зиддиэкстремистї ва фаъолияти профилактикї дар ин соња;
- таќвият бахшидани зарфиятњои маќомоти њифзи њуќуќ љињати муќовимати нисбатан самараноктар ба тањдидњои алоќаманд ба истифодаи технологияњои иттилоотию коммуникатсионї бо маќсадњои терроризм, тафтиши сариваќтї ва сифатноки киберљиноятњо;
- мустањкам намудани шарикии давлат ва бахши хусусї, њамкорињо бо нињодњои индустрияи глобалии технологияњои иттилоотию коммуникатсионї дар самти муќовимат ба истифодабарии интернет бо маќсадњои экстремистию террористї;
- таъмини мувофиќати  иќдомот дар самти муќовимат ба истифодабарии интернет бо маќсадњои экстремистию террористї ба стандартњои байналмилалї дар соњаи њуќуќи инсон;
- тањлили доимии ќонунгузорї доир ба мањдудкунї, поккунї ва хориљ намудани контентњои ѓайриќонунии интернетї љињати муайян намудани самаранокии ќонунгузорї дар ин самт, инчунин тањлили доимии таљрибаи дигар кишварњо оид ба бартараф намудани хавфњо дар ин соња;
9) дар самти ташкили амалияи аз лињози гендерї њассоси муќовимат ба экстремизм ва терроризм:
- бартараф намудани шароитњое, ки рушд, фаъолнокии иљтимої, мустаќилияти молиявї ва озодии амалњои занонро боз дошта, ба осебпазирии онњо аз ташвиќоти экстремистї  мусоидат менамояд;
- роњандозї намудани тадќиќотњои њамаљонибаи сабабњо ва сатњи пањншавии иштироки  занон дар экстремизми хушунатомез, фош кардани бепоягии ќолибњое, ки унсурњои экстремистї љињати коркарди равонии занон истифода мекунанд;     
- васеъ намудани иштироки занон дар муќовимат ба экстремизм ва терроризм, такмили кор ва баланд бардоштани донишњои кормандон дар самти бањисобгирии љанбањои гендерї;
10) дар самти тањкими њамкорињо байни маќомоти давлатї, ташкилотњои ѓайридавлатї ва байналмилалї:
- баланд бардоштани сатњи њамкорињои маќомоти давлатї, ташкилотњои ѓайридавлатї ва байналмилалї дар тарњрезї ва татбиќи чорањои муќовимат ба экстремизм ва терроризм;
- мусоидат ба баланд бардоштани фаъолнокии љомеаи шањрвандї дар коркарди чорањои муќовимат ба экстремизм, такмили низоми муќовимати иттилоотї ба экстремизм ва терроризм, баланд бардоштани зарфиятњои љамоањои мањаллї дар муќовимат ба экстремизм ва терроризм;
11) дар самти такмили ќонунгузорї ва  фаъолияти њифзи њуќуќ: 
- такмили минбаъдаи ќонунгузории Љумњурии Тољикистон оид ба пешгирї ва муќовимат  ба  экстремизм ва терроризм;
- баланд бардоштани  самаранокии њуќуќтатбиќкунї ва таќвияти зарфиятњои маќомоти њифзи њуќуќ оид ба ошкоркунї, ќатъ намудан ва тафтиши љиноятњои хусусияти экстремистї ва террористидошта;
- пурзўр намудани зарфият ва тањкими заминањои њуќуќию оперативї љињати «ошкор ва дахолат намудан», аз љумла бартараф намудани кўшишњои ба минтаќаи амалиётњои љангї сафар кардани шањрвандон  ва мамониат намудан ба интиќолу љойивазкунии террористон;
- ташаккули механизми мурољиатњои  мањрамона, аз љумла ташкили  «телефони боварї» барои шањрвандоне, ки оид ба њолатњои тундгарої  иттилоот ё  гумонњои асоснок доранд; 
- таъмини омодагии доимї ба фишорњои  гурўњњои экстремистї ва неруњои терроризми байналмилалї, ќатъ намудани амалисозии наќшањои онњо доир ба анљом додани фаъолияти тахрибкорона;
- тањияи барномаи миллии машќњои зиддитеррористї;
- баланд бардоштани самаранокии мубориза бо маблаѓгузории терроризм ва экстремизми байналмилалї;
           12) дар самти барќарорсозї ва интегратсияи шахсони гузаштаи экстремистї ё террористидошта: 
       - баланд бардоштани сатњи маълумотнокї ва тањаммулпазирии љомеаи мањаллї нисбати шахсони барќароршаванда ва интегратсияшаванда;
- тањияи барномаи барќарорсозї ва интегратсияи мањбусоне, ки барои содир намудани љиноятњои хусусияти экстремистию террористидошта, аз љумла иштирок дар низоњои њарбии њудуди кишварњои хориљї мањкум шудаанд;
- чораандешї љињати баргардонидан, солимгардонии тиббию равонї, таъмин намудан бо кор ва бо тањсил фаро гирифтани занону кўдаконе, ки аз минтаќаи амалиётњои љангї дар њудуди дигар кишварњо баргардонида шудаанд ё мешаванд;
- барќарорсозї ва реинтегратсияи љангиён-террористоне, ки аз иштирок дар муњорибањои љангии њудуди кишварњои дигар даст кашида, баргаштаанд, инчунин шахсоне, ки ихтиёран аз иштирок дар ташкилотњои экстремистию террористии дар њудуди Тољикистон манъшуда даст кашидаанд;
13) дар самти тањкими муносибатњои байналмилалї:
- васеъ намудани заминањои њуќуќї-байналмилалї, таќвият  бахшидани њамкорињои дуљониба ва бисёрљониба дар соњаи муќовимат ба экстремизм, терроризм, сепаратизми байналмилалї, љинояткории муташаккилонаи фаромиллї ва њуќуќвайронкунињои дигари хусусияти байналмилалидошта;
- такмили њамкорињо бо маќомоти њифзи њуќуќ, хадамоти махсуси кишварњои хориљї ва ташкилоту хадамоти махсусгардонидашудаи байналмилалї доир ба ташкили  муќовимат  ба экстремизм ва терроризм, аз љумла оид ба  масъалањои пайгирї ва назорат бурдан ба љойивазкунии экстремистони таљовузкор; 
- мусоидат ба таќвияти зарфиятњои субъектони муќовимат ба экстремизм ва терроризм.



4. НИШОНДИЊАНДАЊО, ИНТИЗОРИЊО, МАРЊИЛАЊОИ ИЉРО, ТАЪМИНОТИ МОЛИЯВЇ ВА ЊАМОЊАНГСОЗИИ АМАЛИШАВИИ СТРАТЕГИЯИ МАЗКУР 
24. Стратегияи мазкурро маќомоти марказї ва мањаллии њокимияти давлатї, маќомоти идоракунии давлатї, маќомоти њифзи њуќуќ ва маќомоти худидоракунии шањраку дењот бо иштироки фаъолонаи нињодњои љомеаи шањрвандї татбиќ менамоянд.
25. Чорабинињои мушаххас доир ба њар як бахши Стратегияи мазкур дар Наќшаи амал оид ба амалисозии Стратегияи муќовимат ба экстремизм ва терроризм дар Љумњурии Тољикистон барои солњои 2021-2025, ки љузъи људонашвандаи он мањсуб меёбад, пешбинї шудаанд.
26. Нишондињандањои (индикаторњои) иљрои Стратегияи мазкур инњо мебошанд:
- тањияи лоињаи ќонунњо, санадњои дигари меъёрии њуќуќї, стратегияњо, барномањо ва наќшаи амали дар Стратегияи мазкур пешбинишуда, инчунин амалї гардидани онњо;
- омўзиши масъалаи мувофиќи маќсад будани таъсиси сохторњои иловагии дар Стратегияи мазкур пешбинишуда оид ба муќовимати иттилоотї ба экстремизм ва терроризм;
- мављудият ва самаранок амалї шудани барномањои идоравї ва минтаќавии муќовимат ба экстремизм ва терроризм;
- миќдор ва сифати чорабинињои профилактии гузаронидашуда, аз љумла бо иштироки рўњониён, коркард ва ворид гардидани усулњои махсусгардонидашудаи профилактика;
- миќдори рисолањои дипломї, корњои хатмкунии тахассусї, рисолањои магистрї, номзадї ва докторї, тадќиќоти сотсиологї ва равоншиносї доир ба масъалањои муќовимат ба экстремизм ва терроризм;
- шумораи интишорот дар воситањои ахбори умуми чопї, барномањои радио, телевизион ва театрикунонидашуда дар мавзўи мазкур; 
- шумораи мутахассисони тайёркардашуда дар самти муќовимати иттилоотї ба экстремизм ва терроризм;
- миќдори семинар-тренингњо ва вебинарњо бо љалби коршиносон ва кормандони амалие, ки дар самти пешгирї ва муќовимат ба экстремизм ва терроризм фаъолият менамоянд, кормандони маќомоти њифзи њуќуќ, воситањои ахбори омма, намояндагони љамоањои мањаллї, созмонњои љавонон, занон ва ташкилотњои динї;
- ба барномањои курсњои такмили ихтисоси кормандони маќомоти давлатї, аз љумла маќомоти њифзи њуќуќ ворид гардидани фанњои вобаста ба масъалаи муќовимат ба экстремизм ва терроризм, тањияи модулњои таълимї барои шунавандагони онњо;
- кам гардидани њуќуќвайронкунињо дар самти риояи ќонунгузорї оид ба озодии виљдон ва иттињодияњои динї;
- њаљми чорабинињо доир ба омўзонидани ќонунгузорї оид ба озодии виљдон ва иттињодияњои динї ба кормандоне, ки назоратро дар ин соња амалї менамоянд;
- миќдори шахсони ѓайрирасмї дар муассисањои таълимоти динии кишварњои хориљї тањсилкунанда, ки ба Ватан баргардонида шудаанд (бо солњо);  
-  таѓйирёбии шумораи њуќуќвайронкунињои маъмурї доир ба таълимоти ѓайриќонунии динии кўдакон;
- вусъати фаъолияти профилактикї доир ба пешгирии беназоратї ва бепарастории кўдакон, таѓйирёбии вазъи содиршавии њуќуќвайронкунињо дар байни ноболиѓон (бо солњо);
- миќдори њолатњои ошкоршудаи вайронкунии талаботи ќонунгузорї дар бораи масъулияти падару модар дар таълиму тарбияи фарзанд;
- миќдори њолатњои ошкоргардидаи вайрон кардани њуќуќу манфиатњои ноболиѓон ва тадбирњои андешидашуда оид ба њифзи онњо;
- таѓйирёбии ошкоркунии њуќуќвайронкунињо ва љиноятњои хусусияти коррупсионидошта, аз љумла дар соњаи истифодабарии амволи давлатї, хусусигардонї, хариди давлатии мол, кор ва хизматрасонї ва соњањои дигари идоракунии давлатї ва иќтисодиёт;
- таѓйирот дар миќдор ва таркиби љиноятњои хусусияти экстремистию террористидошта, аз љумла доир ба маблаѓгузории терроризми байналмилалї;
 - шумораи манбаъњои интернетии дорои маводи хусусияти экстремистию террористидошта, ки дастрасї ба онњо дар њудуди Љумњурии Тољикистон мањдуд карда шудааст;
- афзоиши шумораи занон дар байни кормандони маќомоти њифзи њуќуќ, ки дар мубориза ба экстремизм ва терроризм иштирок менамоянд (бо солњо); 
- таѓйирёбии миќдори ташкилотњои ѓайридавлатие, ки дар самти муќовимат ба экстремизм ва терроризм махсус гардонида шудаанд; 
- миќдори чорабинињои профилактикї ва амалиёти махсус доир ба пешгирї, ошкор ва ќатъ кардани фаъолияти ташкилотњои экстремистию террористї ва шабакањои маблаѓгузории терроризм, ки якљоя бо маќомоти њифзи њуќуќи кишварњои дигар гузаронида шудаанд;
- миќдори њолатњои сафари шањрвандон ба минтаќањои амалиёти љангї ва љойивазкунии террористон, ки ба шарофати тањкими зарфиятњо ва заминањои њуќуќию ташкилї барои «ошкор ва дахолат» пешгирї карда шудаанд;
- њаљми чорабинињо доир ба тайёркунии касбї, бозомўзї, такмили ихтисос ва таљрибаомўзии кормандони маќомоти њифзи њуќуќ ва сохторњои ќудратии кишвар якљо бо маќомоти њифзи њуќуќи кишварњои дигар;
-  дараљаи риояи меъёрњои њуќуќи байналмилалї ва њуќуќи инсон зимни амалисозии чорабинињои пешбининамудаи Стратегияи мазкур;
- таѓйирёбии миќдории њолатњои вайрон кардани њуќуќњои шахс дар натиљаи амалисозии чорањои мубориза бо терроризм;
- миќдори тадќиќотњои нашргардида доир ба масъалањои экстремизм ва терроризм дар Тољикистон; 
- кам гардидани шумораи шањрвандони ба минтаќаи амалиётњои љангии кишварњои хориљї  сафаркарда, афзоиши миќдори аъзои оилаи шањрвандони ба ташкилотњои террористї њамроњшуда, ки ба Ватан баргардонида шудаанд, барќарорсозии  муваффаќонаи онњо. 
27. Амалисозии Стартегияи мазкур аз рўи нишондињандањое, ки наметавонанд аз рўи миќдор арзёбї гарданд, аз рўи анљомёбї ва сифати иљрои чорабинињо бањо дода мешавад. 
28.  Интизорињо аз натиљањои амалисозии Стратегияи мазкур инњоянд:
1) таљдид ва такмили тарзу усулњои муќовимат ба экстремизм ва терроризм бо дар назар доштани стандартњо ва методњои байналмилалї, баланд бардоштани самаранокии фаъолияти профилактикї, таъмини болоравии сатњи фарњанги њуќуќї ва шуури шањрвандон, пешгирии афзоиши тундгарої ва экстремизм дар љомеа;
2)  такмили заминањои њуќуќию нињодии муќовимат ба экстремизм ва терроризм, баланд бардоштани сатњи донишњо ва малакаи кормандони маќомоти давлатї дар самти муќовимат ба экстремизм ва терроризм;
3) тањким бахшидан ба наќши низоми маориф, ташкилотњои динї ва нињодњои љомеаи шањрвандї дар пешгирии экстремизм ва терроризм;
4) афзудани сатњи њифозати иљтимої-иќтисодї ва њуќуќии шањрвандон, ки боиси коњиш ёфтани осебпазирии онњо аз ташвиќоти экстремистї мегардад;
 5) баланд бардоштани масъулият, бењтар намудани њамоњангсозии фаъолияти субъектони муќовимат ба экстремизм ва терроризм, таќвияти зарфият ва самаранокии фаъолияти онњо дар пешгирї, ошкор, ќатъ намудан ва тафтиши љиноятњои хусусияти экстремистї ва террористидошта.
29. Њадафњои нињоии амалисозии Стратегияи мазкур таъмини бехатарии ањолї ва фазои њамдигарфањмї дар љомеа, баланд бардоштани эътимоду боварии шањрвандон нисбати маќомоти давлатї, аз љумла маќомоти њифзи њуќуќ, тањкими вањдати миллї, њифзи авзои ороми сиёсию љамъиятї ва амнияти љамъиятї дар Љумњурии Тољикистон мебошад.   
30. Таъминоти молиявии амалисозии Стратегияи мазкур аз њисоби маблаѓњои дар буљети љумњуриявї ва буљетњои мањаллї пешбинишуда, инчунин маблаѓњои ташкилотњои мададрасон ба амал бароварда мешавад. 
31. Аз њисоби маблаѓњои созмонњои мададрасони байналмилалї маблаѓгузорї намудани корњои илмї-тадќиќотї, маблаѓгузории чорабинињои алоњидаи Наќшаи амал оид ба амалисозии Стратегияи муќовимат ба экстремизм ва терроризм дар Љумњурии Тољикистон барои солњои 2021-2025, тањия ва вориднамоии барномањои таълимї ва маводи дарсї, гузаронидани семинарњо, омўзиши таљрибаи кишварњои дигар, ташаккули махзанњои маълумот ва ѓайра дар назар дошта шудааст.
32. Вазоратњои корњои хориљї, молия, рушди иќтисод ва савдо, инчунин Кумитаи давлатии сармоягузорї ва идораи амволи давлатии Љумњурии Тољикистон љињати љалб намудани кумаки молиявї аз љониби созмонњои байналмилалї, аз љумла нињодњои молиявї, сафоратњо ва намояндагињои кишварњои хориљї барои амалигардонии Стратегияи мазкур тадбирњо меандешанд. 
          33. Амалисозии Стратегияи мазкур дар се марњила дар назар дошта шудааст.
1) вазифањои марњилаи аввал (соли 2021) инњо мебошанд:
- фароњам овардани заминањои мусоид барои амалисозии Стратегияи мазкур, муаррифї намудани он ба маќомоти давлатї, љамоатчигї ва созмонњои байналмилалї;
   - тањияи наќша ва лоињањои мушаххас оид ба амалисозии Стратегияи мазкур дар маќомоти давлатї ва минтаќањои љумњурї, ташаккул додани гурўњњои кории байниидоравї, аз љумла дар мањалњо бо ворид намудани намояндагони љомеаи шањрвандї ба онњо љињати иљрои бандњои дахлдори Наќшаи амал оид ба амалисозии Стратегияи мазкур;	
-  тањияи харљномањо (лоињањо) барои амалишавии чорабинињои банаќшагирифташуда, ки маблаѓгузориро аз буљети давлатї ё сарчашмањои ѓайрибуљетї таќозо менамоянд;
- дарёфти созмонњои мададрасон љињати маблаѓгузории чорабинињои банаќшагирифташуда;
	-  оѓози амалисозии чорабинињои пешбининамудаи Стратегияи мазкур;
2) вазифањои марњилаи дуюм (солњои 2022-2023) вусъат бахшидан ба татбиќи чорабинињо, ташкил ва љорї намудани механизмњои пешгирї ва мубориза бо экстремизм ва терроризм мебошанд;
3) дар марњилаи сеюм (солњои 2024-2025) чорабинињои татбиќшаванда бо натиљањои мониторинги дохилию берунї такмил дода мешаванд. Дар охири ин марњила (соли 2025) натиљањои амалишавии Стратегияи мазкур љамъбаст карда шуда, дар њолати зарурї љињати тањияи санадњои нави банаќшагирии стратегї дар ин соња таклифњо манзур карда мешаванд. 
34. Њамоњангсозии фаъолияти маќомоти давлатї, нињодњои љомеаи шањрвандї ва созмонњои байналмилалї оид ба иљрои Стратегияи мазкур, инчунин назорат ба рафти амалишавии он аз љониби Прокуратураи генералии Љумњурии Тољикистон анљом дода мешавад.
35. Вазорати корњои хориљї ва дигар маќомоти давлатии Љумњурии Тољикистон фаъолияти худро доир ба љалб намудани ташкилотњои љамъиятї ва созмонњои байналмилалї, инчунин сафорат ва намояндагињои кишварњои хориљї ба амалисозии Стратегияи мазкур тавассути Прокуратураи генералии Љумњурии Тољикистон ба амал мебароранд. 
36. Прокуратураи генералии Љумњурии Тољикистон натиљањои марњилавї ва рафти амалисозии Стратегияи мазкурро дар маљмўъ арзёбї ва оид ба тартиби татбиќ, ворид намудан, хориљ намудан ва мушаххас намудани бандњои алоњидаи он таклифњо манзур менамояд. 
2

